
 

 

 

 

 

 

 

SIARAN MEDIA 
 

LAWATAN KERJA YB TIMBALAN MENTERI PERTANIAN DAN INDUSTRI 
MAKANAN II KE PASAR SEGAR TERKAWAL (PST) DI MYFARM OUTLET 

PUTRAJAYA 
 

Putrajaya, 3 Jun – Lembaga Pemasaran Pertanian Persekutuan (FAMA) 

membuka sebanyak 42 lokasi Pasar Segar Terkawal (PST) di seluruh negara 

dalam tempoh penutupan penuh sektor ekonomi dan sosial ataupun “total 

lockdown” Fasa Pertama bermula 1 Jun 2021 hingga 14 Jun 2021. 

 

Ini terdiri 24 buah Pasar Tani Kekal, 2 buah MyFarm Outlet (MFO), 14 buah Pusat 

Operasi FAMA dan 2 buah Agrobazaar berbanding 63 lokasi yang telah dibuka 

semasa Perintah Kawalan Pergerakan (PKP) 1.0 yang lalu.  

 

Menurut Timbalan Menteri Pertanian dan Industri Makanan (MAFI) II, YB Dato’ 

Haji Che Abdullah Bin Mat Nawi, lawatan ini bagi melihat sendiri ketersediaan 

MFO membekalkan keperluan harian secara online, pre order, delivery serta drive 

thru khususnya bagi penduduk Putrajaya. 

 

FAMA dengan kerjasama Mukmin Pay Sdn. Bhd. telah mewujudkan peluang 

pekerjaan baru (dalam era Gig Ekonomi) menerusi Program Mukmin Mart Rider. 

Belia yang sedang mencari peluang pekerjaan boleh mendaftar sebagai 

Penghantar Makanan (Rider) melalui aplikasi Mukmin Rider sama ada di Play 

Store atau di App Store. 

 

Aplikasi Mukmin Mart dibangun dan diuruskan sepenuhnya oleh syarikat Mukmin 

Pay Sdn. Bhd dan aplikasi ini telah diperkenalkan kepada usahawan FAMA di 16 

lokasi Pasar Tani Wilayah Persekutuan KL/Putrajaya dan MFO Putrajaya. 

 

Sehingga kini, aplikasi ini telah berjaya mendaftarkan 300 usahawan FAMA dan 

500 orang rider. Manakala seramai 3 ribu orang pengguna telah menggunakan 

aplikasi tersebut. 

 

Nilai jualan menerusi aplikasi tersebut dari Februari 2021 hingga Mei 2021 telah 

mencatatkan RM 500 ribu. 

 

LEMBAGA PEMASARAN PERTANIAN PERSEKUTUAN (FAMA) 

BANGUNAN FAMA POINT, LOT 17304, JALAN PERSIARAN SATU,  

BANDAR BARU SELAYANG, 68100 BATU CAVES, SELANGOR DARUL EHSAN. 

Tel: 603-61262020 No Faks : 603-61383650Email : fama@fama.gov.my 

mailto:fama@fama.gov.my


 

 

Melangkah kehadapan, Mukmin Pay Sdn. Bhd menyasarkan pada tahun ini untuk 

meluaskan pendaftaran usahawan di outlet-outlet pemasaran FAMA di seluruh 

negara. Dijangkakan seramai 5 ribu orang usahawan akan mendaftar dengan nilai 

jualan berjumlah RM 6.5 juta pada penghujung tahun 2021. 

 

MFO Putrajaya telah mula beroperasi pada 1 Mac 2016 dan dibuka setiap hari 

kecuali hari isnin. Waktu operasi bermula jam 6 pagi hingga 4 petang di dalam 

tempoh pelaksanaan PKP 3.0 Total Lockdown ini dan mempunyai seramai 13 orang 

usahawan. Nilai jualan yang dicatatkan dari Januari 2021 hingga April 2021 

merekodkan RM 3.8 juta. 

 

MFO Putrajaya beroperasi mengikut Prosedur Operasi Standard (SOP) yang telah 

ditetapkan oleh kerajaan dengan pintu masuk dan keluar dikawalselia oleh pihak 

berkuasa, laluan sehala di dalam premis serta menghadkan bilangan kemasukan 

pengunjung di kawasan MFO pada satu-satu masa. 

 

Para pengguna juga dinasihatkan untuk membuat bayaran secara online dan nil 

tunai sama ada melalui pembayaran menggunakan QR Code, Duit Now, E-dompet 

dan perbankan internet supaya dapat membendung penularan wabak COVID-19 

melalui wang kertas. 

 

Di samping itu, bagi memastikan kelancaran aktiviti pemasaran hasil pertanian 

semasa tempoh pelaksanaan PKP Total Lockdown Fasa Pertama ini, FAMA telah 

mewujudkan Bilik Gerakan (Crisis Management Centre) yang beroperasi pada 

pukul 8 pagi hingga 7 petang bagi membantu para petani yang menghadapi 

masalah memasarkan hasil pertanian mereka dengan melayari portal FAMA 

Feedback System (http://ffs.fama.gov.my/aduan/) atau menghubungi talian hotline 

seperti di lampiran. 

 

Selain itu, pengguna yang ingin mendapatkan info mengenai tarikh dan waktu 

operasi Pasar Tani Kekal, My Farm Outlet, dan Pusat Operasi FAMA di seluruh 

negara semasa PKP Lockdown Fasa Pertama, boleh melayari link 

(www.fama.gov.my/faq) - (klik di Soalan di bawah Pembangunan Institusi 

Pemasaran) untuk mendapatkan maklumat lanjut. 

2 JUN 2021 

Untuk pertanyaan, sila hubungi: 

Mohd Anzara Azizan@Halim 
Pengarah Komunikasi Korporat 
Lembaga Pemasaran Pertanian Persekutuan (FAMA) 
017-8448420 / anzara@fama.gov.my  
 
Muhammad Firdaus Bin Kamil Hadi 
Penolong Pengarah Kanan Komunikasi Korporat 
Lembaga Pemasaran Pertanian Persekutuan (FAMA) 
012-3566350 / muhammad_firdaus@fama.gov.my 

